
S 
aímos do faro de estaca de Bares, 
do século XIX e aínda en uso e o 
cabo do mesmo nome, punto máis 

ao norte da península Ibérica. 
 
De volta pasaremos pola Vila de Bares e 
recuperaremos en parte o camiño de 
costa, do que nos teremos que desviar 
para evitar unha canteira. Unha varian-
te permitiríanos pasar pola garita de 
Bares, construída polo rei Carlos III no 
século XVIII, era un punto de sinaliza-
ción marítima con fachos, non tanto 
como un faro senón como alarma en 
caso de frotas inimigas achegándose. 

 
Atravesamos a parro-
quia de Bares e en 
poucos quilómetros de 
estrada chegamos á 
praia de Esteiro, en 
forma de estuario, 
con costa só na meta-
de da súa lonxitude. 
Saímos da praia por 

un camiño que bordea a costa. Pasamos punta Her-
bosa. Tras unha zona de cantís con frecuentes baixos e 
formacións de rochas illadas ou formando arcos, atra-
vesamos unha pequena cala na contorna de punta Vi-
lardeira, sen area en marea alta, e chegamos á praia 
do Picón. Continuamos polo camiño xunto ao cantil. 
Costa Xuncos, un conxunto de illotes e baixos quedan 
á nosa dereita. 
 
Enseguida chegamos aos cantís de Loiba e ao coñecido 
como banco máis bonito do mundo grazas á NASA. En-
tre os baixos e formacións, atópanse tamén algunhas 
furnas. Desde o banco podemos ver o pequeno illote 
triangular de O Coitelo fronte a unha pequena cala á 

esquerda da praia de Castro. A con-
tinuación atópanse dúas praias máis, 
a primeira é a praia de Fábega, e a 
segunda praia Furada, aínda que son 
coñecidas como as praias de Loiba. 
Os illotes e baixos de en fronte co-
ñécense como Os Castros. Existe 
unha pena moi característica sepa-
rando estas dúas praias da praia do 
Sarridal, coñecida como O Carro ou 
Pena Furada. A continuación atopa-
mos a praia do Ourado. 
 
Tras atravesar a Punta da Bandexa, 

chegamos á enseada de San Antonio, que nos ofrece a 
pequena cala de Mazorgán e dúas praias separadas por 

un saínte, a praia de 
Céltigos e a de San 
Antonio. Desde o ex-
tremo desta praia 
accedemos ao centro 
urbano de Espasante. 
Podemos tomar a 
estrada do Porto e 
facer un pequeno 
desvío circular para 

visitar o castro de Espasante e a garita da Vela, de uso 
similar á garita de Bares, sinalización con fachos. Este 
desvío circular é unha pista non accesible con vehícu-
los. Desde o punto máis alto tamén teremos unha mag-
nífica vista do porto e praia de Espa-
sante, así como da boca da ría de 
Ortigueira e a zona de Cariño. 
 
Damos por finalizada esta oitava eta-
pa en Espasante cunhas cervexas. 

Comezo: Faro Estaca de Bares 
 

Remate: Espasante 
 

Distancia lineal: 22 km. 
 

Duración aprox.: 7 horas 
 

Dificultade: Media 
 

Altura máxima: 322 m 
Altura mínima: 0 m 

Acumul.: �793 m / �852 m 

Próxima cita: 
 

15 Decembro 

Asemblea Socios 

TRANSCANTÁBRICA: ESTACA DE BARES-ESPASANTE 

www.carroucho.org 


